
Inatsisartunut lIaasortaq, Partii Naleraq 

Ittoqqortoormiini palasitut atorfik pillugu § 37 naapertorlugu apeqqutip nr. 15-imut 
akineqarnera 

Asasara Per Rosing-Petersen, 

Inatsisartut suleriaasiat naapertorlugu apeqqutigisannut qujanaq. Apeqqutigineqartoq 
tullinnguuttoq akissuteqarfigissavara. 

Apeqqut 1: 1. Ittoqqortoormiit ilagiinni atorfinitsitsiniarnermut ajornartorsiutit, soorlu 
palaseqannginneranut, aaqqiivigineqarnissaannut Naalakkersuisut qanoq 
sulissuteqarpat? 

Akissut: Ittoqqortoormiuni ajornartorsiut eqqarsaatigalugu Naalakkersuisut ilisimavaat, 
atorfimmut qinnuteqartut pilerisaarniarlugit suut suliniutigineqassanersut Biskoppip 
allaffia suleqatigalugu oqaloqatigiissutigineqassapput. 

Tamatuma saniatigut Naalakkersuisut ilisimatitsissutigisinnaavaat ulloq 4. apriili 2017-
imi ilagiit sinniisaannut qinersisoqarmat, piffissami qinigaaffimmi 2017-2021 
Ittoqqortoormiit Palaseqarfianni ilagiit sinniisaat pilersinneqarsinnaasimanngitsut, 
qinigassanngortittoqarusunnginnera pissutigalugu. lIageeqarnermut tunngasunut 
qinersisarneq pillugu inatsit minnerpaamik ilaasortamik ataatsimik 
qinigaasoqarsimanngippat ukiuni sisamani qinigaaffiup sivisussusiani ilagiit 
sinniisaannik pilersitsinissamut ingerlaavartumik periarfissiinngilaq. 

lIageeqarneq pillugu Inatsisartut inatsisaata allanngortinneqarneranik Inatsisartut 
inatsisaat nr. 2, 29. novembari 2013-imeersumi (lIageeqarnermi atorfinitsitsisarneq, 
uppernarsaatit akiliuteqartarneq palasit ajoq iII u upperisarsiornerup tungaatigut 
pissuteqartumik ilagiinni suliassanik suliaqarnissanut pisussaajunnaarsitaasarnerat, 
aalajangiinernik allaffissornermi ingerlatsisunut qulliunerusunut 
suliassanngortitseqqittarnernik killiliineq kiisalu allaffissornermi pinngitsoorani 
malittarisassiortarnissaq pillugu aalajangersakkat) § 26h. takuuk, qinnuteqartoq ilagiit 
sinniisaasa oqaaseqaataannut ilaanngitsoq Naalakkersuisut atorfinitsissinnaanngilaat. 

Taamaattumik Ittoqqortoormiini qinersinerup inernera tunngavigalugu Naalakkersuisut 
nalunaarummik Ittoqqortoormiit immikkut ittumik palaseqarfiuneranik allaatiginnittumik 
suliaqarput, takuuk lIageeqarneq pillugu Inatsimmi § 26i, taamalu Biskoppip kisimiilluni 
inassuteqarnera malillugu palasimik atorfinitsitsin issam ut periarfissiisum ik. 

